
Le Labirynth de Fortune. Premiére Partie

En trahison, que lors on luy conspire.
Bon eur.

Si je vouloys faire long recité

Du tresgrant eur gloire et felicité

De Octavian empereur invincible,

Il ne trouva jamais chose impossible,

Le monde tinst en grant transquillité.
Maleur.

Transquillité n’eut tousjours en la terre

Car on luy fist au commencement guerre

Il n’eut hoyr masle, ains filles seullement,

Qui ont vescu trop impudiquement,

Et quelque foyz eut du mal par tonnerre.
Bon eur.

Congneuz avez Cayus Calicula

Claude Neron, lesquelz mis jusques 1a,

Que des Rommains ilz furent empereurs

O pour ung temps eurent de grans honneurs

A quoy jamais homme ne rebella.
Maleur.

Rebelle fut Romme 2 ces deux regens,

Calicula ce paillard par ses gens

Fut mis & mort, et Neron le cruel

De son cousteau se navra cueur et fiel,

Et si mourut en plains et criz ingens.
Bon eur.

Galba je feiz empereur de Hibernye

Et Vitellus regner en Germanie

Otho 2 Romme, oll eurent honneurs maints,

Et furent dictz empereurs des Rommains

Et vraiz Cesars homme n’est qui le nye
Maleur

Nyer ne puis que a Galba fut la teste

Couppé[e] 2 Romme, Otho a la mort se apreste

Et se tua par tresgrant desconfort
Et Vitellus on occist par effort
Sans que nul d’eux eust faict grosse conqueste
Bon eur
Empereurs fiz Macrin et Gourdian
Alexandre, Comode, Aurelian
Anthonius nommé Caracalas
Maximinus, qui onc ne furent las
De conquerir aussi Domician
Maleur.
Domician fut occis ail palais,
Aurelian aussi pour leurs cas laix
Caracalas occis en trahison
Et Gordian par ceulx de sa maison
Autant on feit es aultres sans delaiz
Bon eur
Galienus et Decius je feiz
Grans empereurs Philippus pere et filz
Aussi Galus, et Vollusianus
Probus, Carus, et Valerianus
Claudius fut en cest honneur prefiz

fi. [1, 82]

